
Eleccions e COVID-19
Protocol especific entas actes de campanha enes propléu eleccions ath
Parlament de Catalonha de 14 de hereueér deth 2021

1. Finalitat

Aguest protocol hé operatius es elements que s’an includit en document de trabalh
“‘Eleccions e COVID-19: consideracions entara organizacion d’'ua convocatoria
electorau damb seguretat entara salut, garanties entath vot e legitimitat
democratica” de 23/10/2020, en tot aquero restacat damb es actes dera campanha
entas eleccions convocades entath propleu 14 de hereuér deth 2021.

Aguest protocol s’anara revisant e adaptant en foncion dera evolucion dera situacion
epidemiologica, pramor de garantir que s’avengue as directritzes provientes des
autoritats sanitaries.

2. Actes de campanha

D’acord damb era legislacion electorau, era campanha electorau comence eth dia
trenta ueitau a compdar dera data de convocatoria des eleccions e a ua durada de 15
dies. Pendent aguest peridde, es candidatures que concorren as eleccions
comuniquen ara ciutadanetat es sues posicions mejangant diuérsi espacis e
actuacions, béri uns des quaus impliquen proximitat fisica e, per tant, son susceptibles
de comportar risques potenciaus restacadi damb era COVID-19.

Era situacion epidemiologica, totun, obligue a dar ua especiau relheuancia as mesures
de seguretat tanben en peridde de precampanha (que s’inicie eth madeish dia que se
convoquen es eleccions) pera estreta vinculacion damb totes e cada ua des
restriccions que poguen emenar autant des resolucions deth PROCICAT com deth
madeish Govérn dera Generalitat. Calera per tant, en tot moment e en cada resolucion
deth PROCICAT, descriuer de forma detalhada tot aquerd qu’ei permetut e, sustot,
aquerd que non se pot pas hér. Mentre non i age normativa especifica, sera
d’aplicacion ena precampanha electorau tant aquerd que s’estipule entara campanha
en particular com, en generau, ¢o que demore recuelhut en béra auta normativa que
regule actes afins.

Mesures de caractér generau:

- Fomentar era atencion e es activitats telematiques, en tot includir es intérnes
des partits; es activitats damb preséncia fisica seran es expréssament
permetudes pes resolucions deth PROCICAT; ei a dider, es generiques enta
toti es ciutadans de Catalonha, sense cap d’excepcion per rason d’éster
vinculades ara campanha o precampanha electorau.



En

- Non distribusir en man materiau en papér pendent es actes. En cas que se
considére imprescindible, ac calera sollicitar expréssament ath PROCICAT,
que n’aprovara era autorizacion o era denegacion. Non resulte afectada per
aguesta mesura era recuelhuda des signatures de besonh enta avalar era
presentacion des candidatures. Se recomanara, totun, qu’eth signatari utilize
eth son propri boligraf.

- Enes accions informatives de campanha se potenciara er us d’aplicacions
mobiles, cddis QR o d’auti elements digitaus. En cas d’'us de pannéus o
pantalhes digitaus tactiles d’informacion, se desinfectaran dempus de cada
contacte e se garantira era igiéne de mans.

- Tier especiau suenh enes activitats ara proteccion dera poblacion meés
vulnerabla. comprenent per vulnerable as eféctes d’aguest protocol eth sector
dera poblacion damb patologies medicaus e es persones de 65 ans d’edat e
mes.

- Priorizar es actes ar aire liure. Se considére espaci barrat tot aqueth qu’age un
plafon e mes de dues parets o tenhats lateraus; en aguesti espacis, calera
garantir en toti es cassi era corresponenta ventilacion, en tot mantier portes e
hiéstres dubertes. es para-soleis se consideren espaci ar aire liure, en tot qu’es
carpes se considéren espaci barradi.

- Evitar tota sorta de contacte fisic: ne punets, ne abracades, ne tocades de
mans...

- Minimizar eth temps d’atencion presenciau, qu’en toti es cassi a de respectar
es condicions d’igiéne, distancia, us adequat de mascareta e ventilacion.

- Potenciar e facilitar eth vot per corréu enta redusir era mobilitat eth dia dera
votacion; calera includir un messatge clar en totes es campanhes informatives
institucionaus.

- Non trincar jameés era quarantena o er isolament de persones damb era COVID-
19 confirmada, damb simptomatologia compatibla o qu’agen contacte estret
damb un cas de COVID-19 confirmat.

- Hér difusion ara poblacion de totes es mesures de seguretat e prevencion deth
contagi dera COVID-19, tant en relacion damb es actes de campanha com
damb era votacion.

relacion damb es actes electoraus:

- Es actes electoraus s’adequaran as mesures de restriccion enta contier eth brot
dera COVID-19 que siguen d’aplicacion en cada municipi, especiaument per ¢o
que hé a aforaments maxims en actes damb assistents.

- Non se realizaran actes electoraus que supéeren eth nombre maxim de persones
establit enes resolucions dictades peth PROCICAT o peth Govérn dera
Generalitat.

- Non son pas compatibles damb era seguretat es actes ena via publica sense
organizar ne aqueri que comporten interaccion damb grops de poblacion e
contacte fisic (visites a mercats, passejades pes carrérs des barris...)

- Se priorizaran es actes en espacis ar aire liure, non barradi; es qu’agen lo6c en
espacis barradi auran de garantir era ventilacion en tot mantier portes e hiéstres



dubertes.
Es actes seran tostemp estatics, sense mobilitat des assistents.
Es actes s’organizaran damb registre d’assistents (d’acord damb era normativa
de proteccion de donades de caractér personau) e damb sétis preassignadi s’ei
convenent.
Cau establir mesures de controtle de fluxes en entrades e gessudes enta evitar
aglomeracions:

o diuérses portes d’acces,
entrades e gessudes gradonades.
circulacion en sens unic.
barralhes o elements que favorisquen circuits controtladi de mobilitat.
actes sense pauses enta evitar qu’eth public assistent ne gesque abans
qu’acaben.
Non se circulara pas entre eth public assistent: ne pendent er acte, ne ar inici
ne en acabar.
Non se permet pas cap de tipe de contacte fisic (abragades o similars) ne trucar
de mans.
Non se fomentaran pas es cants ne es crits en espacis barradi, encara que
siguen ventiladi; sonque seran permetudi en espacis ar aire liure.

Non se metera era musica a un volum que dificulte era escota entre es
assistents; era musica aura de sonar tostemp a un niveu de decibéls que
permeten ath madeish temps d’escotar er orador. Era finalitat ei de guanhar
acustica enta perméter d’espaciar ath maximom es assistents ar acte.

o O O O

Se controtlara er us obligatori e constant dera mascareta; qui no’n porte non
podera en cap de cas accedir ar acte.

Se garantira era igiene de mans en acces e ena gessuda (geél idroalcoolic).

Non se permeteran pas elements comuns com pancartes o similars, ne se
distribuira materiau o elements de merchandising pendent es actes.

Non se permetera en cap de cas eth consum d’aliments o begudes enes actes.

Enes tribunes o 16cs des parlaments, es intervencions seran individuaus. Se
desinfectaran eth pupitre, es microfons e era résta d’elements dempus
qu’acabe cada orador.

Abans e dempus der acte se desinfectara es espaci adequadament.

Enes espacis barradi (rebrembatz que cau evitar-les), se garantira ua
ventilacion adequada:

o ventilacion pendent tres ores abans dera dubertura dera sedencga.

o ventilacion de foncionament pendent er acte enta garantir cabaus de
renauida d’aire pendent er acte, e portes e hiéstres tostemp dubértes.
ventilacion pendent dues ores dempus deth barrament.
era ventilacion en cap de cas aubedira critéris inferiors as
aciu descrits, que poden aumentar se se cre de besonh per part deth
PROCICAT, es autoritats sanitaries o eth Govérn dera Generalitat
segontes era situacion epidemiologica.

Era distancia minima entre assistents sera de dus meétres, exceptat entre es
membres d’'un madeish grop bombolha.
Es grops de persones s’ajustaran ath nombre maxim e ara tipologia (bombolha



de conviuenga o bombolha ampliada) que sigue d’aplicacion en cada cas. es
grops auran de mantier era distancia minima de dus meétres entre eri.

- Se garantira qu’es aforaments non supéren es valors maxims d’acord damb era
normativa vigenta en cada municipi € moment. Es valors pdden variar enes
propléu mesi e calera adaptar es caracteristiques des actes ara evolucion dera
pandémia.

- Se preneran coma referéncia es activitats culturaus qu’agen ues condicions
similares: aire liure o espaci barrat, assistents seigudi o de peé.

- Es aforaments maxims possibles, en abséncia de mesures especiaus, son es
que recuelhe era normativa vigenta, tant per ¢d que he a espacis ar aire liure
com es espacis barradi.

En relacion damb espacis de trobada damb es electors (sedences de campanha,
carpes barrades temporaus ena via publica, taules/para-soleis ena via publica):

- Cau priorizar espacis ar aire liure, non barradi; es que se hésquen en interiors,
tostemp an de complir es estandards de ventilacion e era résta de mesures.

- En cas d’'amassades organizades, cau que complisquen es punts der apartat
anterior.

- Se son amassades esporadiques, cau que complisquen es punts previsti en
apartat que seguis.

Espacis fixes ar aire liure o barradi as quaus es ciutadans s’apropen bréument
enta hér consultes e/o recuélher materiau diueérs:

- Cau priorizar espacis ar aire liure; es que se hésquen en interiors tostemp an
de complir es estandards de ventilacion e era résta de mesures.

- Demore proibit de distribusir materiau en papér o d’auti elements de contacte
e escambi.

- Cau minimizar eth temps d’atencion.

- Cau optar pera atencion individualizada tostemp que siguer possible.

- Deuant de taules, taulelhs o similars ena via publica, sonque s’i podera éstar
er equivalent a 1 persona per 2 meétres linhaus dera dera zona d’atencion.

- Cau plagar barralhes, cintes o d’auti elements qu’eviten aglomeracions ath
torn deth punt d’atencion.

- Cau favorir més d’un punt d’atencion.

Liurament de materiau de propaganda as electors (diptics, paperetes de
votacion, mochets, globes...):

- Cau evitar era distribucion en man d’aguest tipe de materiau.

- Oc que se considére valabla era distribucion de paperetes e envoldpes de
votacion enta facilitar qu’es electors les porten de casa era jornada electorau e
evitar-se d’agarrar-les en centre de votacion.

- Era Administracion metera a disposicion der electorat es paperetes de totes es
candidatures e era envoldpa de vot ena sedencga electorau e en tramesa unica



en domicili, atau com s’estipule en Protocol especific entara comunicacion
institucionau e sus es diuérses modalitats de vot.

- S’instara as candidatures a realizar ua tramesa unica de propaganda electorau,
pramor d’amendrir es coOsti de campanha atau com de minimizar era
manipulacion e distribucion de materiau per corréu.

Comitiva politica itineranta (comérci, carrér, mercats...) en qué es candidats
interactuen bréeument damb es ciutadans damb liurament de materiau
diueérs:

- No son pas avientes es comitives itinerantes. S’an d’evitar tostemp. En cas que
se considéren imprescindibles, s’a de sollicitar expréssament ath PROCICAT,
que n’aprovara l'autorizacion o era denegacion.

3. Referéncia ara normativa vigenta

En cas de dobte o abséncia d’indicacions o suggeriments especifics sus es actes de
campanha enes propléu eleccions ath Parlament de Catalonha de 14 de hereuer deth
2021, sera de referéncia era normativa legau de caractér generau o ben es plans e
protocols sectoriaus enta hér front ara COVID-19 que tracten questions afines o
assimilables as situacions descrites més enta naut.

